
 
 
 
 

ᐱᕙᓪᓕᐊᔪᑦ ᓴᖅᑭᑕᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᕙᓄᕙᒡᔪᐊᕐᓇᖅ-19−ᒧᑦ ᑲᐴᑎᑦ ᐋᓐᓂᐊᓕᕇᒃᑯᑎᒃᑲᓐᓂᑦ 

ᐊᑐᐃᓐᓇᐅᓕᕐᑐᑦ ᓄᓇᕗᓕᒫᒥ 
 

ᓄᓇᕗᑦ (ᓄᕕᐱᕆ 5, 2021) − ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐊ, ᓘᒃᑖᖅ ᒪᐃᑯ 

ᐹᑐᓴᓐ, ᐅᓪᓗᒥ ᑐᓴᖅᑎᑦᑎᖅᑲᐅᕗᖅ ᓄᕙᒡᔪᐊᕐᓇᖅ-19−ᒧᑦ ᐋᓐᓂᐊᓕᕇᒃᑯᑎᒃᑲᓐᓂᓂ 

ᑲᐴᑎᑕᖃᓕᕐᒪᑦ ᐊᑐᐃᓐᓇᔪᑦ ᓄᓇᕗᒻᒥᐅᓕᒫᓄᑦ ᐅᑭᐅᓕᑦ 12 ᐅᖓᑖᓄᓪᓗ, ᐊᐃᑉᐸᖓᓂ 

ᑲᐱᔭᐅᓯᒪᓕᕐᑐᑦ ᐋᓐᓂᐊᓕᕇᒃᑯᑎᒥ ᑕᖅᑭᑦ 6 ᐅᖓᑖᓂᐅᓕᕐᑐᖅ.  

"ᐋᓐᓂᐊᓕᕇᒃᑯᑎᒃᑲᓐᓂ ᑲᐴᑎ ᐊᓐᓇᐅᒪᒃᑲᓐᓂᕈᑕᐅᓂᐊᕐᑐᖅ ᓄᕙᒡᔪᐊᕐᓇᖅ-19−ᒧᑦ, 

ᖃᐅᔨᔭᐅᓯᒪᓕᓵᕐᒪᑦ ᑲᐴᑎ ᐊᑑᑎᖃᕐᓂᖓᓂ ᓄᕙᒡᔪᐊᕐᓇᖅ-19−ᒧᑦ ᒥᒃᖠᕙᓪᓕᐊᓕᖃᑦᑕᕐᒪᑦ," 

ᐅᖃᕐᑐᖅ ᓘᒃᑖᖅ ᐹᑐᓴᓐ. “ᑲᔪᖏᕐᓱᖅᐸᒃᑲ ᓄᓇᕗᒻᒥᐅᓕᒫᑦ ᑲᐱᔭᐅᖁᓪᓗᒋᑦ. ᐊᑦᑕᕐᓇᙱᑦᑐᖅ, 

ᐊᑑᑎᖃᕐᑐᖅ ᐊᑦᑕᕐᓇᓗᐊᙱᓐᓂᕐᓴᐅᔾᔪᑕᐅᓗᓂᓗ ᓄᕙᒡᔪᐊᕐᓇᖅ-19 ᓯᐊᒻᒪᖕᓂᖓᓂ ᓄᓇᕗᒻᒥᑦ.” 

ᐅᖃᐅᔾᔪᕐᑕᐅᓵᕐᖢᑎᒃ ᑲᓇᑕᒥᐅᓂ ᐅᖃᐅᔾᔪᐃᔨᑦ ᑲᑎᒪᔨᖏᑦ ᑲᐴᑎᓕᕆᓂᖕᓄᑦ ᓄᕙᒡᔪᐊᕐᓇᖅ-

19−ᒧᑦ ᐋᓐᓂᐊᓕᕇᒃᑯᑎᒃᑲᓐᓂᖕᒥ ᑲᐱᔭᐅᖁᔨᓪᓗᑎᒃ ᑲᐴᑎᑦ ᐊᑐᑦᑎᐊᑯᑖᒃᑲᓐᓂᖁᓪᓗᒍ. 

ᐋᓐᓂᐊᓕᕇᒃᑯᑎᒃᑲᓐᓂᖅ ᓴᐳᔾᔨᔾᔪᑕᐅᓂᐊᕐᑐ ᐋᓐᓂᐊᒥ ᑐᖁᒥᓪᓘᓐᓃᑦ, 

ᓯᐊᒻᒪᓗᐊᙱᓐᓂᕐᓴᐅᔾᔪᑕᐅᓗᓂ, ᓴᐳᔾᔨᒃᑲᓐᓂᕐᓗᓂᓗ ᐊᐃᑦᑑᑕᐅᓲᒥ ᓄᕙᒡᔪᐊᕐᓇᖅ-19 

ᐊᔾᔨᒌᙱᑕᖏᓐᓂᑦ, ᓲᕐᓗ ᑎᐅᑕ (Delta ᓄᕙᒡᔪᐊᕐᓇᖅ.  

ᐋᓐᓂᐊᕐᕕᖕᒧᑦ ᐅᖃᓗᑐᐃᓐᓇᕐᓗᓯ ᐃᓂᒃᓴᓕᐅᕈᒪᒍᔅᓯ. ᐃᖃᓗᖕᓂᑦ, ᐋᓐᓂᐊᓕᕇᒃᑯᑎᒃᑲᓐᓃᑦ 

ᐊᑐᐃᓐᓇᐅᔪᑦ ᐃᖃᓗᖕᓂᑦ ᐅᖁᒪᐃᓐᓂᕐᓂᐊᕐᕕᐊᓂ. ᐃᓂᒃᓴᓕᐅᕈᓐᓇᕐᑐᑦ ᐅᖃᓗᒃᓗᑎᒃ  

867-975-4810−ᒧᑦ ᐊᑐᐃᓐᓇᐅᓪᓗᑎᒃᓗ ᓇᒡᒐᔾᔭᒥ ᐅᓪᓗᑐᐃᓐᓇᒧᑦ 9:30−ᒥᑦ 11:45−ᒧᑦ 

ᐅᓪᓛᒃᑯᑦ, 1:15−ᒥᑦ 4:30−ᒧᑦ ᐅᓐᓄᒃᓴᒃᑯᑦ ᐃᖅᑲᓇᐃᔭᕐᓇᕈᓐᓃᕌᖓᓪᓗ 5-7 ᐅᓐᓄᒃᑯᑦ, 

ᓯᕙᑖᕐᕕᒃᑯᓪᓗ 10−ᒥᑦ ᐅᓪᓛᒥᑦ ᐅᓪᓗᕈᒻᒥᑕᕐᓇᕐᒧᑦ, ᐊᒻᒪᓗ 1- 4 ᐅᓐᓄᒃᓴᒃᑯ. 

ᒪᑐᐊᕐᓯᒪᐃᓐᓇᕆᐊᖃᒻᒪᕆᒃᑐᑦ ᓱᓕ ᓄᓇᕗᓕᒫᒥ ᐊᑐᕐᑕᐅᔭᕆᐊᖃᕐᖢᑎᒃᓗ ᑲᐱᔭᐅᔭᕐᑐᓕᕈᔅᓯ. 

ᓯᕗᓪᓕᕐᓗ ᐊᐃᑉᐸᖓᓗ ᓄᕙᕐᔪᐊᕐᓇᖅ-19 ᑲᐴᑎᑦ ᐊᑐᐃᓐᓇᐅᙱᓐᓇᖅᑐᑦ ᓄᓇᕗᒻᒥᐅᓕᒫᓄᑦ 

12-ᒥ ᐅᖓᑖᓄᓪᓗ ᐅᑭᐅᓕᖕᓄᑦ. ᒫᓐᓇᐅᔪᖅ, ᐋᓐᓂᐊᓕᕇᒃᑯᑎᒃᑲᓐᓂ ᑲᐴᑦ ᓄᕙᒡᔪᐊᕐᓇᖅ-19−ᒧᑦ 

ᑕᑯᔭᐅᔭᕆᐊᖃᙱᑦᑐᑦ ᓇᓗᓇᐃᒃᑯᑎᐊ ᐊᐅᓪᓚᕐᓂᐊᕐᓗᓂ. 

